Cofnodion Senedd
Undeb Myfyrwyr Prifysgol Bangor
Nos Fawrth 6 Rhagfyr 2011 – Ystafell Bwyllgor UM
   6:45pm

Cyn y cyfarfod, cynhaliwyd grŵp trafod opsiynol ar y thema ‘Gwneud i Fforymau Weithio’. 

a. Sylwadau Agoriadol y Cadeirydd
i. Atgoffwyd pawb gan JK ynghylch eu cyfrifoldebau mewn perthynas â Pholisïau UM
ii. Cyflwynodd JK yr agenda ar ei newydd wedd
b. Gosodwyd gilotin am 9.30PM
c. Ymddiheuriadau:  Max (UA); NR; JC; AK; LF
d.
Ceisiadau am Hawliau Siarad
e.          Cofnodion y cyfarfod diwethaf
a. Cymeradwywyd cofnodion 08/11/11 fel cofnod cywir
1. Adroddiadau 









a. Adroddiadau’r Swyddogion Sabothol 
Traddododd pob Swyddog Sabothol adroddiad (a gynhwysir yn y ddogfennaeth) 

Traddododd DG adroddiad llafar gan ei bod wedi bod ar ei gwyliau pan baratowyd y ddogfennaeth: Dros y mis diwethaf mae hi wedi bod yn mynychu amryw o gyfarfodydd Chwaraeon Prifysgolion a Cholegau Prydain (BUCS), wedi trefnu nosweithiau’r UA, wedi ymdrin â materion yn ymwneud â chit Kukri ac yn gweithio gyda chlybiau.
b. Adroddiadau Pwyllgor (llafar)

Derbyniwyd adroddiad gan Bwyllgor yr UA: sefydlwyd Grŵp Llywio ar gyfer y Bencampwriaeth Ryng-golegol; mynychwyd cyfarfodydd BUCS.
Derbyniwyd adroddiad gan y Cyngor Cynrychiolwyr Cwrs – etholwyd 2 Seneddwr Cynrychiolwyr Cwrs yn y cyfarfod diwethaf. Croeso i Tomos a Kaja.

Derbyniwyd adroddiad gan y Gweithgor Amgylcheddol; mynychwyd y cyfarfod cyntaf gan Gynrychiolydd o’r Cynulliad Cenedlaethol a datblygwyd syniadau ar gyfer ymgyrchoedd yn y dyfodol, gan gynnwys ysgrifennu polisi ar gyfer costau teithio seiclo.
c. Adroddiadau Cyngor Gaeaf UCM Cymru (llafar)
Traddododd AB adroddiad ar ran y ddirprwyaeth i’r Cyngor Gaeaf: roedd y sesiynau hyfforddi’n ddefnyddiol iawn ac roedd y drafodaeth ar ddyfodol Addysg Uwch yn un bywiog. Pasiwyd polisïau ar hyrwyddo digwyddiadau Pencampwriaeth Ryng-golegol yr UA a chefnogi myfyrwyr ôl-radd. Mae’r holl gynigion ar-lein i bobl eu darllen. 
2. Cwestiynau








Cw. I ble fuoch chi’n teithio Danielle Giles?
A. Wedi mynychu nifer o gyfarfodydd BUCS, gan gynnwys bod yn Gadeirydd BUCS Cymru. Hefyd wedi bod ar rai cyrïau hyfforddi ac wedi bod i Lundain i ymchwilio i’r Wythnos Prifysgolion.
Etholiad Arbennig ar gyfer Seneddwr Cyffredinol: siaradodd Sean Leach a chymryd cwestiynau.
Cymerwyd pleidlais: Etholwyd Sean.

3. Polisïau  








a. Cynrychiolaeth FOSS 

(Craig Simmonds)
Araith o Blaid: Anthony Butcher
Araith yn Erbyn: Shôn Prebble
Cwestiynau:

Cw. A fydd hyn yn effeithio ar fyfyrwyr nad ydynt yn dewis defnyddio meddalwedd ffynhonnell agored?
A. Na fydd. Ni fydd yn effeithio ar fyfyrwyr.

Cw. Ond gallwch chi ddim golygu dogfennau pdf. Ydy hyn yn broblem i fyfyrwyr nad ydynt eisiau defnyddio cyfrwng pdf?
A. Pan fo angen i ddogfennau gael eu golygu gan fyfyrwyr dylid cyflwyno mwy o fersiynau na Microsoft yn unig.

Cw. A allem ni newid y cynnig i ddefnyddio cynrychiolwyr cwrs i ganfod a ydy hyn yn bryder i fyfyrwyr?

Gwelliant: 

Dileu ‘Undeb yn Penderfynu 1’ a’i ddisodli gyda ‘Gorchymyn Llywydd UM a’r Is-Lywydd Addysg a Lles i godi’r mater gyda Chyfarwyddwr TG’.
Dileu ‘Undeb yn Penderfynu 2’ a’i ddisodli gyda ‘Gorchymyn yr IL Addysg a Lles i ddefnyddio’r rhwydwaith cynrychiolwyr cwrs, a chyfranogwyr eraill, i ganfod maint y problemau yn ymwneud â’r mater hwn i fyfyrwyr.
Cynigiwyd gan: Danielle Buckley

Pleidlais ar y gwelliant; pasiwyd ac mae’n ffurfio rhan o’r cynnig.
Cw. Mae myfyrwyr Seicoleg eisoes wedi mynegi bod yn well ganddynt PowerPoint na pdf.
Cw. Onid yw ‘OpenOffice’ yn well dewis amgen?
Cynnig i bleidleisio ar y cynnig: Danielle Buckley

Pleidlais: Pasiwyd y polisi gyda’r gwelliant a daw’n rhan o bolisi UM Bangor.
b. Polisi Bioamrywiaeth


(Rich Gorman)

Araith o blaid: Rich Gorman
Araith yn Erbyn: dim
Cwestiynau: dim
Trafodaeth fasged: dim
Pleidlais: pasiodd y cynnig a daw’n rhan o bolisi UM Bangor
c. Polisi Alcohol


(Danielle Buckley)

Araith o Blaid: Danielle Buckley
Araith yn Erbyn: dim
Cwestiynau:

Cw. Sut mae syniad y gyrrwr dynodedig yn cael ei weithredu ar hyn o bryd ym Mar Uno?

A. Trwy gyflwyno allweddi ceir.

Cw. Beth yw ystyr ‘galw am ddigwyddiad di-alcohol’ a beth yw ystyr ‘pan yn bosib’?
A. Os gallwn gynnal digwyddiad mewn lleoliad di-alcohol byddwn yn gwneud hynny. Pe baem yn cael ceisiadau am ddigwyddiad di-alcohol buasem yn ceisio cwrdd â nhw.
Cw. Ydy menter gyrrwr dynodedig Bar Uno yn llwyddiant?

A. Nid ein menter ni yw hon ond mae’n cael ei gweithredu eto eleni.

Cw. A fydd hyn yn cynyddu prisiau yn Academi?

A. Na fydd, rydym o’r farn fod prisiau ar hyn o bryd yn uchel ond eisiau gochel yn erbyn prisiau ofnadwy o isel.

Cw. Oni ddylem ni gwrdd â’r un prisiau â’r gystadleuaeth ond gwerthu ein lleoliad fel un mwy diogel?
A. Dyna mae’r polisi yn ei ddweud yn ei hanfod.

Pleidlais: pasiwyd a daw’n rhan o bolisi UM Bangor.
d. Polisi Ymddygiad Gwrthgymdeithasol yr UA
(Danielle Giles)
Araith o Blaid: Danielle Giles
Araith yn Erbyn: dim
Cwestiynau: 

Cw. Sut fyddwch chi’n gweithredu’r polisi mewn perthynas â’r ffaith na fydd mynychu digwyddiadau cymdeithasol yn effeithio ar gael eich dewis ar gyfer gemau?
A. Drwy drafodaeth gyda chapteiniaid a hyfforddwyr.

Cw. Sut fyddwch chi’n rheoli defodau cyflwyno?

A. Mae’n galed ond byddwn yn ei gwneud yn glir eu bod wedi cael eu gwahardd. Byddwn yn osgoi unrhyw weithgaredd sy’n gorfodi pobl i wneud unrhyw beth.
Trafodaeth fasged: dim
Crynodeb: dim
Pleidlais: Pasiwyd a daw’n bolisi UM Bangor.
e. Darpariaeth TG



(Jez Harvey)

Araith o Blaid: Jez Harvey
Araith yn Erbyn: dim
Trafodaeth fasged:

Mae yna dair lefel wahanol o flaenoriaeth o fewn y polisi adnoddau TG ac mae’n bosib y gallwn lobïo i newid lefel blaenoriaeth rhai ystafelloedd.
Pleidlais: Pasiwyd a daw’n rhan o bolisi UM Bangor
f. Dydd Gwener Taflenni 


(Danielle Buckley)
Araith o Blaid: Danielle Buckley
Araith yn Erbyn: dim
Cwestiynau:

Cw. Sut gallwn roi posteri i fyny mewn rhai mannau sydd â rheolau ynghylch posteri?

A. Wel, mae gennym drefniant gyda neuaddau er enghraifft. Gallwn ddatblygu’r trefniant hwnnw gydag adeiladau ac adrannau eraill.
Cynigiwyd gwelliant gan TA: Ychwanegu ‘Penderfynu 5’: Gorchymyn y tîm sabothol i hysbysebu Dydd Gwener Taflenni er mwyn hysbysu grwpiau o fewn UM bod y polisi hwn yn bodoli ac y gellir ei ddefnyddio. Mae unrhyw gyfraniad gan Glybiau a Chymdeithasau i’r cynllun hwn yn ôl doethineb y tîm sabothol.
Cw. Pa mor eang ddylem ni daflu’r rhwyd i glybiau a chymdeithasau? A fyddai hyn yn cynnwys nosweithiau cymdeithasol?
A. Synnwyr cyffredin – mae’n dibynnu ar y gynulleidfa. Ni ddylai fod yno i gymryd lle ymdrechion yr aelodau pwyllgor?

Cw. A allai cymryd rhan yn y cynllun hwn fod yn ôl doethineb y tîm sabothol?

A. Cytunwyd, gwnaed gwelliant i’r gwelliant (uchod)

Pleidlais: pasiwyd a daw’n rhan o’r cynnig.
Cw. A fydd raid i Seneddwyr gymryd rhan?

A. Bydd yn wirfoddol ac yn dibynnu ar amgylchiadau. Ni chewch eich gorchymyn i gymryd rhan ond fe fydd yn unol â swyddogaeth Seneddwr.
Pleidlais: pasiwyd a daw’n rhan o bolisi UM.
4. Cynnydd Polisi 
Mae’r polisi Facebook dwyieithog wedi cael ei fabwysiadu ac mae’n digwydd ar un dudalen yn unol â’r polisi. Mae’r dudalen yn awr yn gwbl ddwyieithog; mae’r dudalen ‘UM Bangor’ wedi cael ei dileu a chysylltwyd â Facebook ynghylch y newid enw – rydym yn disgwyl ymateb.
5. Trafodaeth agored







a. ‘Darpariaeth dysgu Saesneg cyn dechrau’r flwyddyn ym Mangor: trafodaeth am y trefniadau a wneir ar gyfer myfyrwyr nad ydynt yn Saesneg iaith gyntaf.’ Daliwyd y drafodaeth yn ôl at gyfarfod Senedd yn y dyfodol gan nad oedd y cynigiwr yn bresennol. 
b. Cafwyd trafodaeth ar ‘Prisiau Canolfannau Arlwyo’r Brifysgol: Ydyn nhw’n rhy uchel i fyfyrwyr?’
Roedd y drafodaeth yn bennaf ynghylch p’un ai oedd y ffocws ar fyfyrwyr neu staff?; p’un ai bod y lleoliadau’n briodol ac ynghylch marchnata’r canolfannau. A all myfyrwyr gael mynediad yn hawdd at fwyd rhwng darlithiau? Mae’r podiau coffi’n cael defnydd uchel ac yn broffidiol.
Penderfyniad: trafod hyn yn y gweithgorau polisi heno gyda golwg ar gyfeirio’r mater at y Pwyllgor Gwaith am benderfyniad cyn cyfarfod nesaf y Senedd.
c. Cafwyd trafodaeth ar ‘Academi: trafodaeth am drefniadau prisio ac ar gyhoeddusrwydd ar gyfer digwyddiadau’.

Trodd y drafodaeth yn bennaf o gwmpas cyhoeddusrwydd i weithgareddau yn Academi, yn arbennig trafod y posteri sy’n cwmpasu tymor cyfan o weithgareddau. Hefyd trafodwyd hysbysebu ar Facebook, sydd yn achlysurol ac yn wan. Mae pethau i weld yn newid ond mae angen eu gwella ymhellach.

Penderfyniad: cynnal briff o barhau i wylio a gweld os gwnaiff pethau wella.
d. Cafwyd trafodaeth ar ‘Myfyrwyr Rhyngwladol ac Alcohol: trafodaeth am ddiwylliant yfed a’i effaith ar fyfyrwyr rhyngwladol.’

Mae yna rywfaint o drafferth wedi codi’n ddiweddar rhwng myfyrwyr rhyngwladol a phreswylwyr lleol yn ymwneud ag alcohol. Mae’r polisi alcohol newydd yn gorchymyn DG i hyrwyddo yfed diogel; efallai y dylai gynnwys y Swyddfa Rhyngwladol a gwneud yn siŵr bod pobl yn gwybod eu cyfyngiadau. Efallai y gellid cyfieithu’r cyngor i wahanol ieithoedd a’i roi yn y pecynnau croeso. Sut y mae unedau’n amrywio o un wlad i un arall. Mae adnoddau ymgyrch Alcohol UCM ar gael ac wedi cael eu dosbarthu mewn Wythnosau Byw’n Iach.
Penderfyniad: Dywedodd DG ei bod yn hapus i ymgymryd â’r prosiect a gweithio gyda’r Swyddfa Rhyngwladol.

e. Cafwyd trafodaeth ynghylch ‘Coffi Costa yn y Ganolfan Rheolaeth: a ddylid caniatáu hyn o ystyried statws Masnach Deg y Brifysgol?’

Mae’r Ganolfan Rheolaeth yn gwmni sy’n cael ei redeg yn annibynnol i’r brifysgol ac yn stocio coffi Costa. Ond y Brifysgol sy’n rhedeg y Ganolfan Rheolaeth ac maent wedi ffeindio cloerdwll yn eu Polisi Masnach Deg eu hunain. Cafwyd trafodaeth ar statws cyfreithiol y Ganolfan a chryfder y polisi Masnach Deg. Ydy myfyrwyr yn meddwl mwy am goffi Costa nag am y polisi Masnach Deg? Ydy myfyrwyr yn defnyddio’r Ganolfan Rheolaeth? A effeithir ar statws Masnach Deg y Brifysgol gan hyn? A ydym yn sefyll wrth ein hegwyddorion?
Penderfyniad: gwneud ymchwil pellach cyn drafftio polisi yn y dyfodol.

f. Mae lefel y gerddoriaeth ym Mar Uno yn rhy uchel.
Bydd DG yn codi hyn gyda’r Swyddfa Ystadau.
6. Gweithgorau Polisi: - Cyfle ffurfiol i rannu’n grwpiau llai i drafod datblygiad polisi ar gyfer trafodaeth bellach yn y Senedd. 


Cyfarfod nesaf:  Ionawr 24 , 6.45pm

